
shrI vishvasArokta baTuka bhairava pa njara stotram

శ్రీ విశ్వసారోక్త బటుకభైరవపఞ్జరస్తోత్రమ్  

శ్రీగణేశాయ  నమః ।
శ్రీఉమామహేశ్వరాభ్యాం  నమః ।
శ్రీగురవై  నమః ।
శ్రీభైరవాయ   నమః ।
దేవ్యువాచ ।
దేవదేవ మహాదేవ భక్తాభీష్టప్రదాయకః   ।
పూర్వం మే సూచితం నాథ బ్రూహిత్వం  కృపయాధునామ్ ॥ ౧॥
పఞ్జరం  బటుకస్యైవ  సర్వసిద్ధిప్రదాయకమ్   ।
సాధకానాం హితార్థాయ  ప్రకాశం  కురు భైరవ్  ॥ ౨॥
భైరవ  ఉవాచ ।
శ‍ృణు దేవి ప్రవక్ష్యామి  బటుకస్య చ పఞ్జరమ్  ।
పఞ్జరస్యాస్య  దేవేశి బృహదారణ్యకో ఋషిః ।
ఛన్దోఽనుష్టుప్   దేవేశి బటుకో నామ దేవతా ॥ ౩॥
హ్రీం  బీజం బటుకాయేతి శక్తిస్తు పరికీర్తితా  ।
ప్రణవం  కీలకం ప్రోక్త   మాగమజ్ఞైర్వినిశ్చితమ్  ।
సర్వార్థసాధనే  దేవి వినియోగః పరికీర్తితః ॥ ౪॥
అస్య శ్రీబటుకభైరవపఞ్జరస్య    బృహదారణ్యక ఋషిః ।
అనుష్టుప్  ఛన్దః  । శ్రీ బటుక భైరవః  దేవతా । హ్రీం  బీజమ్ ।
బటుకాయేతి శక్తిః । ప్రణవః  కీలకమ్ ।
సర్వార్థ సాధనే (సర్వాభీష్టసిద్ ‍ధ్యర్థే జపే/పాఠే) వినియోగః ॥
బటుకోవ్యాచ్ఛిరోదేశేలలాటేభైరవేశ్వరః  ।
కపోలౌక్షేత్రపాలశ్చభూభాగేచాసితాఙ్గకః   ॥ ౫॥
ఖట్వాఙ్గధారీనాసాయాం  నేత్రయోర్భూతనాయకః  ।
ఉర్ధ్వోష్టే  (ష్ఠే )రురునాథశ్చాధరోష్టే (ష్ఠే )ధనేశ్వరః ॥ ౬॥

చిబుకేకులనాథోవ్యాన్మహేశోముఖమణ్డలే  ।
క్షేత్రేశోకణ్ఠదేశోవ్యాత్స్కన్ధయోర్వాసినీపతిః    ॥ ౭॥
హృదయేకామనాథోవ్యాత్కామ్యఘ్నోభుజమణ్డలే  ।
పాణౌరక్షేన్మహాకాలోమార్తణ్డోచాఙ్గులీషుచ   ॥ ౮॥
ఉదరేకాలకాలోవ్యాత్సర్వజ్ఞోనాభిమణ్డలే   ।
రక్తాక్షోలిఙ్గవ్యాతణ్డకోషేసురేశ్వరః   ॥ ౯॥
కట్యాంశూలభృత్పాతువస్తిదేశేఅఘాన్తకః ।
ఘోరాన్తకోపాతుచోర్ధోర్జఘనేశత్రుతాపనః    ॥ ౧౦॥
పాదయోః పాతుకన్దర్పో  కల్పాన్తో చాఙ్గులీషు  చ ।
ఆకేశాత్పాదపర్యన్తం పాతుమాం భైరవేశ్వరః  ॥ ౧౧॥
ప్రతీచ్యాం  పాతు భూతేశోయామ్యే బలిహరోఽవతు ।
ప్రాచ్యాం  కాలవిధిః పాతు ఉదీచ్యాం ప్రథమేశ్వరః  ॥ ౧౨॥
ఆగ్నేయ్యాం చ శిఖీ పాతు నైరృత్యాం  ప్రేతయోఽవతు  ।
వాయవ్యాం ప్రాణదః  పాతు ఏశాన్యామీశ్వరోఽవతు ॥ ౧౩॥
ఇతీదం పఞ్జరం  దేవి సర్వమన్త్రరహస్యకమ్  ।
పఠనాత్పాఠనాద్దేవి  స్వయం సిద్ధిశ్వరో  భవేత్ ॥ ౧౪॥
ప్రాతఃకాలే  పఠేద్యస్తు ముచ్యతే వ్యాధిబన్ధనాత్  ।
భానౌ మధ్యే గతే యస్తు పఠనాద్ధనవాన్భవేత్  ॥ ౧౫॥
సాయఙ్కాలే ప్రపఠనాత్సర్వసిద్ధిమవాప్నుయాత్   ।
అర్ధరాత్రే  పఠేద్యస్తు శ్రుతిస్తద్గత్మానసః    ॥ ౧౬॥
సాక్షాద్భైరవరుపోఽసౌ  జాయతే భువి మానవః ।
పఞ్జరం  భూర్జపత్రేషు   చాష్టాఙ్గన్ధేనలేఖయేత్    ॥ ౧౭॥
ధారయేత్కరకణ్ఠేచబాహ్వోశిరసి  యం పుమాన్ ।
తస్యసర్వార్థసిద్ధిః   స్యాన్నాత్రకార్యావిచారణాత్  ॥ ౧౮॥
శత్రుదస్యు  భయం నైవ  నైవ  భూతాదిజం భయమ్ ।
అస్యధారణ మాత్రేణ  సాధకో భువి జాయతే ॥ ౧౯॥
అజ్ఞాత్వా  పఞ్జరం  దేవి అజ్ఞాత్వా  కూటపఞ్జరమ్  ।

నాధికారీభవేత్సోఽపి అజప్త్వా నరకం వ్రజేత్  ।
తస్మాత్పఠేత్సదాభక్త్యా పాతకాన్ముచ్యతే ధ్రువమ్  ॥ ౨౦॥
॥ ఇతి శ్రీవిశ్వసారోక్త  బటుకభైరవపఞ్జరం   సమ్పూర్ణమ్  ॥

